
SYARAHAN FELO ADJUNG NCRC TEKAN ISU KEPERLUAN TRANSFORMASI

UUM ONLINE: Sejajar dengan perubahan zaman dan teknologi masa kini, Syarahan Felo Adjung
NCRC bertajuk 'Agile Leadership: Key For Organisation Transformation' oleh Ketua Pegawai Eksekutif
Institut Darul Ridzuan (IDR), Dr Mazalan Kamis menekankan tentang keperluan dan pentingnya
transformasi dalam kehidupan dan organisasi.



Dr Mazalan berkata, dunia sekarang sedang melalui perubahan atau transformasi di depan mata sama
ada disedari atau tidak oleh masyarakat dan perubahan tersebut tidak boleh ditolak.

Katanya, sekiranya masyarakat gagal untuk mengikut arus perubahan, mampukah untuk kekal relevan
dengan apa yang sudah ada kerana transformasi itu bukan satu pilihan tetapi relevan apabila perlu
lakukan perubahan termasuk dalam organisasi.

"Kita lihat perubahan demi perubahan berlaku, malah kerana transformasi yang berlaku ini juga kita
lihat ada sesetengah organisasi yang hilang kerana tidak mengikut perubahan ini”.

"Sehubungan itu, kita perlu bersedia..begitu juga dengan universiti yang pada bila-bila masa sahaja
akan turut berubah kepada pendidikan digital, jadi perlu tingkat kesedaran ini," ujarnya.

Dr Mazalan turut berkongsi tentang transformasi yang berlaku di IDR, sebuah badan pemikir untuk
Negeri Perak Darul Ridzuan menjalankan penyelidikan dalam hal pembangunan sosioekonomi untuk
mendapatkan pemahaman tentang isu-isu, konteks dan pengetahuan masyarakat setempat.

Program syarahan ini dihadiri oleh beberapa Ketua Jabatan, Penolong Pendaftar, barisan MPP UUM
dan juga pelajar dari kursus Etika Pentadbir Awam dan Pengurusan Sumber Manusia. Ketua Pegawai
Eksekutif IDR juga telah menawarkan tempat kepada pelajar UUM untuk menjalani latihan praktikal di
IDR dan turut bersedia bagi menjalankan kolaborasi penyelidikan bersama NCRC dalam bidang sosial
ekonomi dan pembangunan di NCER khususnya di negeri Perak.

